
Аннотация. Бул макалада түрк тилдерине мүнөздүү болгон сингармофонема 
тууралуу сөз болот. Байыркы түрк жазуусу – бул үндөштүк жазуусу болуп эсеп-
телет, ал түрк тилинин ички мыйзам ченемдүүлүгүнө баш ийдирилген. Андагы 
үндүүлөр жана үнсүздөр үндөштүк законуна баш ийип турат. Байыркы түрк ру-
никасы сингармофонема системасы боюнча түзүлгөн.

Аннотация. В данной статье речь идет о сингармофонеме свойственной 
тюркскому языку. Древнетюркская письменность - это письмо созвучия и под-
чиняется к внутренним закономерностям тюркского языка. Гласные и согласные 
полностью созвучны к сингармонизму. Древнетюркская руника составлена по 
сингармофенемической системе. 

Annotation. The article is about singharmofonema that is peculiar to Turkiс 
language. Ancient Turkiс writing is consonance writing and subordinates to internal 
regularities of Turkic language. Vowels and consonants are completely consonant with 
syngromism. Ancient Türkic runicus is composed according to the syngarmopoietic 
system.

Байыркы түрк тили өлүү тил болуп саналат. Бул 
тууралуу К.Сарткожаулы мындай дейт: “Байыркы түрк 
тили өлүү тил болуп эсептелет. Ошондуктан тилдин 
жандуу тенденцияларын биз жазма тексттер аркылуу, 
анын тамгалык чийимдери (очертания) аркылуу 
карай алабыз. Бир сөз менен айтканда, анын жазма 
тили аркылуу гана фонетикалык системасын кароого 
мүмкүн (1: 157). Бул илимий чөйрөдө графикалык 
лингвистика деп аталат.

Окумуштуулар байыркы түрк жазуусунун соста-
вын изилдеп жатып, аны 3 топко бөлүшкөн. Алар:

1. Түрк руникасынын фигураларынын жазылышы 
башка тилдерден алынган. Түрктөр даяр алфавитти 
алышкан, ошондуктан алардын графемасы – тамга же 
фонограмма өздөштүрүлгөн.

2. Рундардын жазылышы татаал, аралаш кубу-
луш, б. а. “...слово слогово-буквенно-звуковая систе-

ма. Тюркские графемы (логограммы и фонограммы, 
и силлобограммы (слоговой), и фонемограммы) яв-
ляются также заимствованными ”.

В. Г. Гузев түрк руникасы муундук жазуу дейт, ал 
эми А. Аврутина түрк руникасы – “является словесно-
слогово-буквенной руникой” дейт. 

3. Бул топко жогорку эки көз караштын ортосун-
дагы көз карашты карманган окумуштуулар (Прицак 
жана анын жолун жолдоочулар) кирет ( (1: 158).

Бирок азыркы түркологияда үндүү жана  үнсүз ты-
быштардын чыныгы типологиясын тактоо зарылды-
гы жаралган. Жазуунун байыркы түрк системасынын 
типологиясын белгилүү окумуштуу Жунусбек түзгөн 
жана байыркы түрк жазуу тилинин фонологиялык мо-
делин берген (2: 159).

Жунусбек байыркы түрк жазуусун эрежеден маз-
мунга карай эмес, мазмундан формага (эрежеге) карай  

сыпаттоо керек деп эсептейт. Анын ою боюнча мына 
ушундай жол гана байыркы түрк тыбыштарынын чы-
ныгы классификациясын берет. 

А.Аврутина байыркы түрк рунасында айрым ты-
бышты, сөздү жана муунду билдирген тамгалык баян-
дама сакталган дейт. Рундагы бул өзгөчөлүк байырта-
дан келаткан традиция.

“Алфавит – алфавит созвучия и соответственно к 
нему была составлена орфография созвучия” (1: 159), - 
дейт К.Сарткожаулы. Тактап айтканда, фонетикалык-
тамгалык жазуу түзүлгөн. 

Аларды талдап көрөлү: 
1. Реформаторлор түрк тилинин табиятын жакшы 

билишкен жана тилдин мыйзамченемдүүлүгүнө баш 
ийдиришкен: жумшак жана каткалаң үнсүздөрдүн ай-
тылыш өзгөчөлүктөрүн эске алып “специально для 
каждого звука определили специальные знаки” (1: 159).

2. “Сумели идентифицировать твердое и мягкое 
созвучие – которое  свободно сочеталось с каждым 
звуком при произношений…” (1: 159). Тактап айткан-
да, алар үнсүздөрдүн сингармовариациясын анык-
ташкан. 

3. 8 үндүү тыбышты 4 белги менен беришкен (син-
гармовокал).

4. Интонация байыркы тилге дал келүүсү үчүн 
(ошондой эле алар тыбыштардын эмоционалдык-
экспрессивдик боëкчолуулугун да эске алышкан) 
муундук белгилерди киргизишкен.

5. Түзүүчүлөр логографиялык белгилерди да сак-
ташкан. 

Ошентип, түзүлгөн азбука түрк тилинин ички 
мыйзам ченемдүүлүгүнө баш ийдирилген, т. а., түрк 
руникасы – сингармофонемалык алфавит дейт К. 
Сарткожаулы (1:160). 

Байыркы түрк жазуусунун фонологиялык моде-
лин түзгөн А. Жунусбек: “Никто не сомневается, что 
древнетюркская письменность, это письмо созвучия. 
Тогда правило письма тоже должно составляться на 
созвучии. И знак, и слово, и текст необходимо читать 
руководствуясь этими правилами” (2: 160).

Жунусбек өзүнүн эмгегинде түрк тилинин кыпчак 
тобуна мүнөздүү болгон жазуу үндөштүгү (сингармо-
фонема) фонограмматикалык жазуунун ичинде бар 
дейт. Ал: “Закономерность созвучия (закон сингармо-
низма) объясняется соединением звуков в слоги, а из 
слогов составляется слово. Явления созвучия присуще 
слогу и слову” (2: 122), - дейт.

Байыркы түрк рун жазуусундагы үндүүлөр жана 
үнсүздөр үндөштүк законуна баш ийдирилген. Ошен-
тип, К. Сарткожаулы: “байыркы түрк руникасы син-
гармофонема системасы боюнча түзүлгөн” (1:: 160), 
- дейт.

Албетте, мындай изилдөөлөрдүн түрк рун жа-
зуусунун, тактап айтканда, орхон-енисей жазуусунун 
табиятын ачууда ролу чоң. С. Сыдыков дагы рун жа-
зуусун окуганда ар бир тамга айрым тыбышты бил-
диргенине карабастан, азыркыдай фонологиялык не-
гизде ар бир тамга, же муун боюнча окулбастан, түрк 
тилдеринин үндөшүү ченемин эске алып, сөздөрдү 
толук көрүп байкоо ыкмасы менен окулган деген 
(белгилеген – Г.Ж.)(1: 240).

К. Дыйкановдун маалыматы боюнча орхон-ени-
сей жазма тилинде негизинен 8 үндүү, 16 үнсүз фо-

нема болгон. Алар: а, о, ө, э, у, ү, ы, и; б, г, д, з, й, 
к, л, м, н, ң, п, р, с, т, ч, ш – бардыгы 24 фонема. 
Орхон-енисей алфавитинде 16 үнсүз, 8 фонеманы 
билдирүү үчүн 38 тамга алынган, себеби ал кездеги 
түрк тилинин үндөштүк законуна карай 8 үндүү фо-
неманын ордуна 4 гана тамга колдонулган. Ал эми 
10  үнсүз фонеманын эки варианты (ичке, жоон) тең 
тамга менен белгиленген (кы, ки, гы, ги, лы, ли, бы, 
би, ды, ди ж. б.). Мына ушундай кылып үнсүз тыбыш-
тардын эки вариантына тамга алгандан кийин, үндүү 
тыбыштардын сегизине тең тамга алуунун зарылды-
гы болгон эмес дейт К. Дыйканов. К.Дыйкановдун 
пикири боюнча алфавит байыркы түрк тилинин фо-
нетикалык өзгөчөлүктөрүнө ылайыкталып түзүлгөн, 
б. а. эрин үндүүлөрүн (о, у, ө, ү ) бир түрдүү жазып, 
ар ким өз диалектисине салып окууга мүмкүнчүлүк 
болгон сыяктуу (3: 16).

Орхон-енисей жазуусу менен жазылган тексттер-
де үндүү тамга бирде жазылып, бирде жазылбаган. Би-
рок тамганын айтылышына карап, ар бир адам өзүнүн 
диалектисине ылайыктап, үн кошуп окуй беришкен.

С. Сыдыков эстеликтердеги үндүү тыбыштардын 
сөз ичинде графикалык жактан белгилениши азыр-
кы кыргыз тилинен бир аз айырмаланарын, үндүү 
тыбыштар азыркы кыргыз тилинде сөздө жазылышы 
толук сакталса, Орхон-Енисей эстеликтеринде алар 
кээде сөз ичинде жазылса, кээде жазылбагандыгын 
маалымдайт (4: 243). 

С. Сыдыков байыркы түрк алфавити азыркы биз 
колдонгон алфавиттен айырмаланып, морфонология-
лык негизде түзүлгөн дейт.  Жазууда үнсүз тыбыштар-
дын жумшак жана каткалаң түгөйлөрү өзүнчө айрым 
тамгалар менен белгиленген. Бирок бул тамгалардын 
ар бири өзүнчө тыбышты эмес, тыбыштардын комби-
натордук түгөйлөрүн билдирген. Сөздөрдө үнсүз жум-
шак же каткалаң варианттарынын жазылышы түрк 
тилдеринин үндөшүү законуна ылайык кең жана жоон 
үндүүлөр менен айкаш келгенде  тыбыштардын кат-
калаң түгөйлөрү, ичке, кууш үндүүлөр менен келген 
сөздөрдө тыбыштардын жумшак түгөйлөрү жазылган. 
Сөздөрдө үндүүлөрдүн ээрчишүүсү жана эрин күүсү 
негизги ролду ойногон (4: 147).  

С. Сыдыковдун маалыматы боюнча  8 үндүү ты-
бышты белгилөө үчүн 5  гана тамга алынган. Алар 
үнсүз тыбыштардын сөздө каткалаң жана жумшак 
түгөйлөрүнүн жазылышына карай үндөштүк закон 
ченеминде жоон жана ичке болуп окулуп, 8 үндүү ты-
бышты билдирген. Орхон-енисей жазуусундагы 8 үн-
дүү тыбыш азыркы кыргыз тилиндегидей эле жасалуу 
ордуна жана тилдин абалына жараша: эриндүү, ачык, 
кең, кууш, жоон, ичке болуп бөлүнөт (4: 241).

Орхон-енисей жазма эстеликтеринде көпчүлүк 
учурларда үндүү тыбыштар жазылган эмес, кээ бир 
сөздөрдө толук сакталган. Мисалы, БьН – бен, БьН – 
биң (миң), ЛТУ – алты; БьЫС – биз, БьЫЧЫН – бичин 
(мечин) (5: 18).

Ал эми сөздүрүн туура окулушу үнсүз тыбыштар-
дын каткалаң жана жумшак түгөйлөрүнө көз каранды. 
Мисалы, КьЛь – к(е)л – КЛ – к(а)л, КьЛьНь – к(е)л(и)н, 
КьЫЛ – кыл, КьУЛь – к(е)л, КМШ – к(а)м(ы)ш (5: 243-
244).

Ошентип, орхон-енисей жазуусунун бир өзгөчү-
лүгү бул – үндүү тыбыштарды билдирген тамгалардын 

аз болушу. Н. Усеев буга үнсүз тыбыштарды билдирген 
айрым тамгалардын үндүү менен башталып, үнсүз ме-
нен бүткөн муундарды билдириши себеп болгон дейт 
(6: 20-21). 

К. Ашыралиев байыркы орхон-енисей алфави-
тинде, үндүүлөрдүн бир сөз ичинде тилге жана эринге 
карата ээрчиши закондуу кубулуш болгондуктан, сөз 
арасындагы үндүүлөр бирде жазылып, бирде жазыл-
бай коюлган, көбүнчө үндүүлөр жазылбагандыгын 
белгилейт (7: 11). 

Кыргыз тилинде сөздүн биринчи мууну жоон үн-
дүүлөр менен башталса - жоон, ичке үндүүлөрдөн бол-
со сөздүн аягына чейин ичке үндүүлөр менен аяктайт. 

В. Томсен байыркы жазмаларда эриндешүүлөр 
Күл-Тегин жана Билге Каган эстеликтеринде азыраак 
учурагандыгын көрсөтсө, ал эми Кара-Балгасун жа-
зууларында, тескерисинче, көбүрөөк кездешкендигин 
божомолдогон (8: 48).

С. Сыдыков Орхон-Енисей эстеликтеринде бирин-
чи муундагы үндүү тыбыштардын мүнөзүнө жараша 
көп муундуу сөздөрдө жоон-ичке, кең-кууш болуп өз-
гөрүүлөрү муун сингармонизмине негизделген дейт. 

Орхон-енисей тексттерине үндөштүк закону тие-
шелүү. “Орхон-Енисей тексттери” аттуу эмгекте эсте-
ликтерде негизинен үндөштүк закону сакталгандыгы, 
эстеликтерде эринчил үндүүлөрдөн кийин эриндеш-
пеген кыска үндүүлөр кездешери, эринчил кыска үн-
дүүлөр экинчи муунда да учурары айтылат. Ошондой 
эле эстеликтерде кыска үндүүлөрдүн жабык муунунда 
эриндешүүсү өтө туруктуу, ал эми ачык муунда көпчү-
лүк учурда үндүүлөр эриндешпейт (5: 20).

Енисей жазууларында орхон жазуусуна караган-
да үндүүлөр үнсүздөргө караганда сейрек жазыларын 
айтып, И. А. Батманов: “Үндүү тыбыштардын саны 8 
болбой 4 болуп, алардын ар биринин экиден комбина-
тордук варианттары болушу мүмкүн” (8: 32), - деген. 
И. А. Батманов үндүүлөрдү (а, э, о, ө, ы, и, у, ү) берүү 
үчүн болгону беш тамга А, Э, Ы, У, Ү кызмат кылган. 
Алар: А=а, э; Ы=ы, и; У= у,о; Ү=ү,ө.  И. А. Батманов: «Чи-
тались они в зависимости от обозначенного качества 
соседнего  согласного или от качества соседнего сло-
га» (9: 23), - дейт.

Ошентип, байыркы түрк рун жазуусундагы үн-
дүүлөр жана үнсүздөр үндөштүк законуна баш ийди-
рилген.

